
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» Հայաս​տա​նի Հան​րա​​պետության  օրենքի նախա​գծի վերաբեր​յալ 

      --------------------------------------------------------------------------------------------------------------

Հիմք ընդունելով «Ազգային ժողովի կանոնակարգ» սահ​մանա​դրա​կան օրենքի 65-րդ հոդվածի 3-րդ մասը՝ Հայաստանի Հանրա​պե​տու​թյան կառա​վա​րությունը  ո ր ո շ ու մ     է.

1. Հավանություն տալ «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրա​պե​տու​թյան օրենքի նախագծի վերաբերյալ Հայաս​տա​նի Հան​րա​պե​տու​թյան կա​​ռա​​վա​րու​թյան օրենսդրական նախաձեռնությանը: 

2. Հայաս​տա​նի Հանրապե​տու​թյան կա​​ռա​​վա​րու​թյան առաջար​կությունը սահմանված կարգով ներկայացնել Հա​յաս​​​տա​նի Հան​րա​պե​տու​թյան Ազգային ժողովի աշխա​տա​կազմ:
Հայաստանի Հանրապետության
ՎԱՐՉԱՊԵՏ                                                                    Ն. ՓԱՇԻՆՅԱՆ
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը 
«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 Հոդված 1. «Պետական տուրքի մասին» Հայաստանի Հանրապետության 1997 թվականի դեկտեմբերի 27-ի ՀՕ-186 օրենքի (այսուհետ` Օրենք) 20-րդ հոդվածի` 

15.2-րդ կետը շարադրել հետևյալ խմբագրությամբ.

	«15.2  ԱՏԳ ԱԱ 7201, 7204, 7303 00, 7304, 7305, 7306, 7307, 7308 ծածկագրերին,  (իսկ 7325 և 7326 ծածկագրերից` սև մետաղից սալիկները) դասվող սև մետաղի թափոնների և ջարդոնի, սև մետաղից պատրաստված խողովակների և դրանց կցամասերի, սև մետաղական կոնստրուկցիաների յուրաքանչյուր տոննայի արտահանման համար (սույն կետով նախատեսված` պետական տուրքի վճարման պարտավորությունը չի տարածվում «Ժամանակավոր ներմուծում» և «Վերամշակում մաքսային տարածքում» մաքսային ընթացակար​գերով ձևակերպված և հետագայում վերաարտահանվող, ինչպես նաև Հայաստանի Հանրապետությունում արտադրված` վերոնշյալ ԱՏԳ ԱԱ ծածկագրերին դասվող (բացառությամբ ԱՏԳ ԱԱ 7201, 7204) ապրանքների վրա)
	բազային տուրքի 80-ապատիկի չափով



Հոդված 2.  20-րդ հոդվածի 15.3-րդ կետում ««ժամանակավոր ներմուծում` վերամշակման համար» մաքսային ռեժիմներով» բառերը փոխարինել ««Վերամշակում մաքսային տարածքում» մաքսային ընթացակար​գերով» բառերով։

Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                  ՆԱԽԱԳԱՀ                                                        ԱՐՄԵՆ ՍԱՐԳՍՅԱՆ

ՀԻՄՆԱՎՈՐՈՒՄ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ » ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Սույն նախագծի ընդունումը պայմանավորված է ներքին արտադրողի համար հումքային բազայով  ապահովման, ինչպես նաև մշակող արդյունաբերության ոլորտի գործունեությունը խթանելու անհրաժեշտությամբ: 

2. Ընթացիկ իրավիճակը և խնդիրները

ՀՀ կառավարության կողմից գործուն քայլեր են ձեռնարկվում երկրորդային հումքը տեղում վերամշակելու և տեղական արդյունաբերական ձեռնարկություններին հնարավորություն ընձեռելու զարգացնել սեփական արտադրությունները օգտագործելով սև և գունավոր  մետաղների ջարդոնը և թափոնը:

Մասնավորապես, ներկայումս Հայաստանում գործում են շուրջ 30 մետաղագործական և մետաղամշակման ընկերություններ, որոնց արտադրանքն ամբողջությամբ կամ մասնակի հիմնված է տեղական մետաղական ջարդոնի և թափոնի օգտագործման վրա: Օրինակ` Չարենցավանի «Ձուլակենտրոն», «Ասկե-գրուպ», Երևանի «Ջրկոնստրուկցիա», «Նիկոլ Դուման» և մի շարք ընկերություններ օգտվում են տեղական սև մետաղների ջարդոնից և թափոնից: Ներմուծված մետաղով աշխատելու դեպքում նշված ընկերությունների արտադրանքի ինքնարժեքը կբարձրանա մի քանի անգամ` դարձնելով ոչ մրցունակ վերջիններիս արտադրանքը:

Նշված ոլորտի ընկերություններում, ընդանուր առմամբ, աշխատում են շուրջ 1200 մարդ և մետաղամշակման համար անհրաժեշտ տեղական երկրորդային հումքի բացակայության պարագայում` վերջիններս ստիպված կլինեն ամբողջությամբ կամ մասնակի դադարեցնել իրենց արտադրական գործունեությունը: 

Նախագծով առաջարկվում է պետական տուրք սահմանել նաև  ԱՏԳ ԱԱ 7201, 7204 ծածկագրերին դասվող ապրանքների համար, նույնիսկ հայկական ծագում ունենալու դեպքում (ԱՏԳ ԱԱ 7201 - թուջ՝ վերամշակելի եւ հայելային՝ ձուլակոճղերով, մետաղակոճղերով կամ այլ առաջնային ձեւերով, ԱՏԳ ԱԱ 7204 – սև մետաղների մնացորդներ և ջարդոն. վերաձուլման համար սև մետաղների ձուլակտորներ (բովախառնուրդի ձուլակտորներ):

Առաջարկվող փոփոխությունները հնարավորություն կտան տեղական արդյունաբերական ընկերություններին օգտագործել տեղում առաջացած մետաղի ջարդոնը որպես հումք` ապահովելով իրենց կողմից արտադրվող վերջնական արտադրանքի համար մրցակցային գներ:

3. Տվյալ բնագավառում իրականացվող քաղաքականությունը

Տեղական մշակող արդյունաբերական ձեռնարկությունների արտադրանքի բնականոն գործունեության ապահովում և արտադրանքի մրցունակության բարձրացում:
4. Կարգավորման նպատակը և բնույթը

Ներքին արտադրողի համար հումքային բազայի ապահովում, տեղական արտադրության զարգացում` նոր աշխատատեղերի ստեղծում:

Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տնտեսական զարգացման և ներդրումների նախարարության կողմից` հաշվի առնելով հանրապետության բիզնես-շրջանակների առաջարկությունները և շահագրգիռ պետական մարմինների դիրքորոշումները:

5. Ակնկալվող արդյունքը

Սույն օրենքի ընդունումը հնարավորություն կտա շուկայավարման մեխանիզմներով սահմանափակումներ կիրառել այնպիսի արտարդրատեսակների նկատմամբ, որոնք կարելի է արտադրել մեր երկրում` խթանելով տեղական արտադրությունը, օգտագործելով և զարգցնելով առկա հնարավորությունները: 

6. Այլ տեղեկություններ (եթե այդպիսիք առկա են)
ՏԵՂԵԿԱՆՔ

«ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՕՐԵՆՔՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՎԵՐԱԲԵՐՅԱԼ

«Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի ընդունմամբ առաջանում է անհրաժեշտություն կատարելու լրացումներ Հայաստանի Հանրապետության կառավարության 2018 թվականի մարտի 21-ի N354-Ն որոշման մեջ:

ՏԵՂԵԿԱՆՔ

 «ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ԵԿԱՄՈՒՏՆԵՐԻ ՆՎԱԶԵՑՄԱՆ ՄԱՍԻՆ

«Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագծի ընդունման դեպքում պետական բյուջեում ծախսերի էական ավելացում կամ եկամուտների նվազեցում չի նախատեսվում: 

Ամփոփաթերթ 1
«Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության ՀՀ օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	ՀՀ գյուղատնտեսության նախարարություն

(ԱԽ/ԳՂ-1/7821-18

28.09.2018)
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ էներգետիկայի և բնական պաշարների նախարարություն

(01ԱԳ/19.1/5664-18

27.09.2018)
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ տրանսպորտի, կապի և տեղեկատվական տեխնոլոգիաների նախարարություն

(01/15.1/15453-18

27.09.2018)
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ քաղաքաշինության կոմիտե
(01/14.2/4851-18

01.10.2018)
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն

(01/11-4/20128-18

06.11.2018)
	1. Սև և գունավոր մետաղների թափոնի ու ջար​դոնի արտահանման պետական տուրքի դրույքաչափերի բարձրացման առաջար​կու​թյան վերաբերյալ.

Նախագծերին կից ներկայացված հիմնավորման համաձայն՝ ««Պետական տուրքի մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ՝ Նախագիծ) ընդունման նպա​տակը տեղա​​կան մետա​ղագոր​ծա​կան կազմակերպությունների մրցունակությունը միջազ​գային շուկա​​յում պահպանելն է, քանի որ մետաղի պաշարների նվազման դեպքում այդ գոր​ծա​​​րան​ները ստիպված կլինեն աշխատել ներմուծված հումքով: Առաջարկությունն, ըստ էության, նպատակ ունի տնտեսապես ոչ նպատակահարմար դարձնելու կամ խիստ նվազեցնելու մետաղի ջարդոնի արտահանումը Հայաստանի Հանրա​պետու​​​թյունից:

1.Այդ կապակցությամբ, կարծում ենք, որ խնդրո առարկա հարցի արդյունավետ կարգավորման նպատակով անհրաժեշտ է խորը վերլուծության ենթարկել նշված ոլորտը, մասնավորապես, անհրաժեշտ է հստակ վերլուծել խնդրո առարկա ապրանքների՝ Հայաստանի Հանրապետությունում առկա ծավալները, ինչպես նաև Հայաստանի Հանրա​պետու​թյունում վերամշակման և արտահանման նպատակով առկա պահանջարկի ծավալ​ները:

Հայաստանի Հանրապետությունում վերամշակ​ման փուլում առկա պահանջարկի ծավալներից բազմակի անգամ գերազանցող ծավալ​​​​​ների առկայության պարագայում մետաղի թափոնի և ջարդոնի արտահանման առհա​​սա​րակ սահմանափակումը կարող է առաջացնել Հայաս​տանի Հանրապետության տարածքում ապրանքների մեծ ծավալներով կուտակումներ:

2. Միաժամանակ կուտակ​​​ված մետաղի արտա​հան​ման գործընթացը կազմակերպելու նպատա​կով կարող է տեղի ունենալ արտա​հանման ոլորտում գործող կազմակեր​պու​թյուն​ների արհեստա​կան խոշորացում, հետևաբար նաև այդ ոլորտում մենաշնորհայնացման գործընթացի խթանում: Արդյունքում, կարող է տեղի ունենալ Հայաստանի Հանրապետությունում մետաղի թափոնների և ջարդոնի գների խիստ նվազում և արդեն իսկ ստեղծված իրավիճակի էլ ավելի վատթա​րաց​ու​մ:

Հաշվի առնելով վերոգրյալը՝ հայտնում ենք, որ Նախագիծն այս մասով անհրաժեշտ է հիմնավորել համապատասխան վերլուծություններով:

3.Բացի այդ, առաջարկում ենք քննարկել մետաղի ջարդոնի և թափոնի մասով հարցը «Եվրասիական տնտեսական միության մասին» 2014 թվականի մայիսի 29-ի պայ​մա​նագրի 47-րդ հոդվածով և 7-րդ հավելվածով նախատեսված դրույթների շրջա​նակում կարգավորելու հնարավորությունը՝ արտա​հան​ման միակողմանի քանակական սահմանա​փա​կումներ (քվոտավո​րում) կիրառելու միջոցով: Այս ճանապարհով հնարավոր կլինի վերահսկել մետաղի ջարդոնի և թափոնի արտա​​​​հանման ու ներքին շուկայում սպառման ծավալները, ինչպես նաև հնարավոր կլինի լուծել ներքին շուկայի պահան​ջարկի բավա​րար​​ման և ավելցուկային մասի՝  Հայաստանի Հանրա​պետու​​թյու​նից արտահանման հարցերը:

4.Անհրաժեշտ ենք համարում նշել նաև, որ Նախագծով կարգավորվող՝ մետաղի ջարդոնի հետ կապված հարցի վերա​բերյալ Հայաստանի գործատուների հան​րա​​​​պետական միության կողմից ս.թ. հուլիսի 23-ի թիվ 102 գրու​թյամբ ՀՀ վար​չա​պետի աշխա​​​​​տակազմ ներկայացվել են հարցեր առ այն, որ մետաղի ջարդոնի գները Հայաս​տանի Հան​րա​պետու​թյունում շուկա​յա​կանից էակա​նորեն ցածր են, իսկ մետաղի ջար​դոնը կուտակվում է երկրի ներսում, քանի որ դրա արտա​հա​նումը մոնոպոլի​զաց​ված է:

Այս առումով, խնդրո առարկա հարցի վերաբերյալ ՀՀ ֆինանսների նախարարություն ներկայացված բազմաթիվ հարցադրումների, ինչպես նաև տեղեկատվության վերլուծության արդյունքում պարզ է դարձել, որ խնդիրը, ըստ էության, նրանում է, որ մետաղի ջարդոնի շուկայում՝ վերամշակման կամ արտահանման ոլոր​տում, հնարավոր է, որ գործում է գերիշխող դիրք զբաղեցնող մի կազմակերպություն, ինչի արդ​յուն​քում ներքին շուկայում մետաղի ջարդոնի ձեռքբերման գները ոչ մրցակցային են, և հետևաբար շուկայականից էակա​նորեն ցածր են:

Հաշվի առնելով վերոգրյալը, ինչպես նաև այն, որ խնդիրը կարող է պայմանավորված լինել ազատ տնտեսա​​կան մրցակցության սահմանափակմամբ՝ ՀՀ ֆինանսների նախարարու​թյունն առաջարկել է ՀՀ վարչապետի աշխա​տա​կազ​մին ՀՀ տնտե​սա​կան մրցակ​​ցու​թյան պաշտպանության պետական հանձնաժողովին առա​​ջարկել ուսումնասիրություն​ներ իրականացնել վերոնշյալ ոլորտում՝ բացահայտելու ազատ տնտեսական մրցակցու​թյան սահմանափակման դեպքերը: Միաժամանակ, որպես բարձրացված հարցերի լուծման տարբերակ, առա​ջարկ​վել է քննարկել նաև արտա​հան​ման միակողմանի քանակական սահմանափա​կում​ներ (քվո​տա​վո​րում) կիրառելու հարցը:   
ՀՀ վարչապետի ս.թ. հոկտեմբերի 16-ի թիվ 02/24.4/34818-18 հանձնա​​րարականով ՀՀ ֆինանսների նախարարությանը հանձնարարվել է ՀՀ տնտեսա​կան զարգացման և ներդրումների նախարարության և ՀՀ պետական եկամուտների կոմի​տեի հետ համատեղ քննարկել վերոնշյալ առաջարկությունը կիրառելու հնարավորության հարցը:

Հարկ ենք համարում նշել նաև, որ նման մոտեցումը հակասում է ՀՀ կառավարության կողմից որդեգրած քաղաքականությանը, որն ուղղված է բիզնես միջավայրի բարելավմանը, վարչարարության նվազեցմանը, լիցենզավորման (այդ թվում՝ ծանուցման ենթակա գործունեության տեսակների) ընթացակարգերի կրճատմանը, պարզեցմանը և հստակեցմանը: Հաշվի առնելով նաև այն, որ Հայաստանի Հան​րա​պետության ստանձնած մի​ջազ​գա​յին պարտավորությունների հա​մա​ձայն, տեղա​կան և ներմուծվող արտադրանքների հա​մար հարկերի և մաքսային վճարների առու​մով պետք է ապահովվեն հավասար մրցակ​ցային պայմաններ, գտնում ենք, որ ներկայացված Նախագծերի ընդունումը լրացուցիչ քննարկման անհրաժեշտություն ունի:

Ամփոփելով վերոգրյալը՝ գտնում ենք, որ Նախագծերի հիմնավորման մեջ ներկայացված մտահոգությունն անհրաժեշտ է սպառել այլ լուծումներ առաջարկելով, այնպես, որ այդ լուծումները ծառայեն իրենց նպատակներին և չհանդիսանան լրացուցիչ բեռ Հայաստանի Հանրապետության տնտեսվարող սուբյեկտների համար:
	1. Ընդունվել է ի գիտություն

2.Ընդունվել է ի գիտություն

3.Ընդունվել է ի գիտություն

4.Ընդունվել է ի գիտություն:

	1. Մինչ նախագծի մշակումը ՀՀ տնտեսական զարգացման և ներդրումների նախարարությունը բազմիցս անգամ քննարկել է հարցը հանրապետության մետալուրգիական և մետաղամշակման ձեռնարկությունների հետ` հաշվի առնելով վերջիններիս կարծիքը: Միևնույն ժամանակ հարցը քննարկվել է ՀՀ վարչապետի մոտ ոլորտի ձեռնարկությունների առաջարկությամբ:

Մետաղի ջարդոնի և թափոնի պաշարները գնահատելու համար առավել խոր ու մանրակրկիտ վերլուծություններ կատարել: Հարկ է նկատի ունենալ, որ սև մետաղի արտահանման համար պետական տուրքի սահմանումը նպաստեց հանրապետությունում  մետալուրգիական և մետաղամշակման արտադրությունների զարգացմանը, որոնց արտադրանքը փոխարինում է ներմուծվածին: 
Իսկ որպես հումք` ներմուծվող մետաղյա նախապատրաստվածքների օգտագործմամբ արտադրանք կազմակերպելու դեպքում տեղական ընկերությունների արտադրանքը կդառնա ոչ մրցունակ, կհանգեցնի վերջիններիս գործունեության դադարեցմանը և աշխատատեղերի փակմանը: Արդյունքում տեղական շուկայի արտադրանքը կփոխարինվի ներմուծվողով:  
2. Մետաղի ջարդոնի արտա​հան​ման գործընթացում բացակայում են մենաշնորհայնացման ռիսկերը, քանի որ տուրքի ներկայացվող դրույքաչափերը հավասարապես ոչ մրցունակ են դարձնում հայկական մետաղի ջարդոնը արտաքին շուկայում` անկախ արտահանող կազմակերպությունների ծավալներից:
Ինչ վերաբերում է գների արհեստական նվազեցմանը` ապա համապատասխան մարմինների լիազորության սահմաններում կիրականացվի բարեխիղճ մրցակցության համար անհրաժեշտ միջավայրի ապահովումը, իսկ չարաշահումների դեպքում` կարող են կատարվել օրենսդրական կարգավորումներ` դրույքաչափերի նվազեցման տեսքով:
3.Հարցի «Եվրասիական տնտեսական միության մասին» 2014 թվականի մայիսի 29-ի պայ​մա​նագրի     47-րդ հոդվածով և 7-րդ հավելվածով նախատեսված դրույթների շրջա​նակում կարգավորումը գտնում ոնք ոչ նպատակահարմար, քանի որ նշված ընթացակարգը բավականին ժամանակատար է և պահանջում է բոլոր անդամ պետությունների հետ համաձայնեցման գործընթաց, որը կարող է պահանջել բավականին երկար ժամանակ: Իսկ որևէ  անդամ պետության բացասական դիրքորոշման դեպքում` այն չի իրագործվի: Ուստի նպատակահարմար է հարցը կարգավորել ազգային օրենսդրությամբ:
Միևնույն ժամանակ համամիտ ենք, որ տեսականորեն հնարավոր է համապատասխան վերլուծությունների իրականացման արդյուքում կիրառել քվոտավորման մեխանիզմները, սակայն պետք է նկատի ունենալ, որ վարչարարական տեսանկյունից այն այդքան էլ արդյունավետ գործիք չէ:   


	ՀՀ պետական եկամուտների կոմիտե    
(01/11-1/58813-18
05.10.2018)      
	1.Եվրասիական տնտեսական հանձնաժողովի կոլեգիայի վերոնշյալ որոշման 7-րդ հավելվածով հաստատված՝ «ԵՏՄ մաքսային տարածք վտանգավոր թափոնների ներմուծման և այդ տարածքից դրանց արտահանման» կարգի II-րդ բաժնի 5-րդ կետի համաձայն՝ վտանգավոր թափոնների ձևակերպումը «ներքին սպառման համար բացթողում» և «արտահանում» մաքսային ընթացակարգերով իրականացվում է Միության անդամ պե​տության մաքսային մարմնին համապատասխան լիցենզիայի ներկայացման դեպքում: Այսինքն՝ վտանգավոր թափոնների ներմուծումը և արտահանումը թույլատրվում է լիցենզիայի առկայության դեպքում՝ վերոնշյալ կարգի I-ին բաժնի 4-րդ կետին համապատասխան:

2.Միաժամանակ, վերոնշյալ կարգի II-րդ բաժնի 6-րդ կետի համաձայն՝ վտանգավոր թափոնների ձևակերպումը «ներքին սպառման համար վերամշակում», «մաքսային տարածքում վերամշակում», «մաքսային տարածքից դուրս վերամշակում», «վերաներմուծում» և «վերաարտահանում» մաքսային ընթացակարգերով իրակա​նաց​վում է Միության անդամ պետության մաքսային մարմնին համապատասխան թույլատվական փաստաթուղթ ներկայացման դեպքում:

Մինչդեռ Նախագծի 1-ին հոդվածի 2-րդ կետով նախատեսվում է համապատասխան գունավոր մետաղի թափոնների արտահանման հավաստագիր տալու համար պետական տուրքի սահմանում, ինչը հակասում է Եվրասիական տնտեսական հանձնաժողովի կոլեգիայի 02.04.2015թ N30 որոշման հավելված 7-ով հաստատված կարգի պահանջներին:

Ելնելով վերոգրյալից՝ առաջարկում ենք Նախագծի 1-ին հոդվածի 2-րդ կետը համապատասխանեցնել Եվրասիական տնտեսական հանձնաժողովի վերոնշյալ որոշ​ման հավելված 7-ով սահմանված պահանջներին: Մասնավորապես, նշյալ կետում նախատեսել համապատասխան գունավոր մետաղի թափոնների արտահանման լիցենզիա տալու համար պետական տուրքի սահմանում՝ «արտահանում» մաքսային ընթացակարգով ձևակերպելու դեպքում և համապատասխան թույլատվական փաստաթղթի տրամադրման համար պետական տուրքի սահմանում՝ նշյալ թափոնները «վերաարտահանում» մաքսային ընթացակարգերով արտահանելու դեպքում:

3.Նախագծի 1-ին հոդվածի 2-րդ կետում առաջարկում ենք ԱՏԳ ԱԱ բոլոր ծած​կագրերի համար նշել նաև դրանց համապատասխան նկարագրերը (անվանումները)՝ ապրանքների ձևակերպման ժամանակ վերջիններիս նույնականացումն առավել արդյունավետ կազմակերպելու նպատակով:

Միաժամանակ, Նախագծի 1-ին հոդվածի 2-րդ կետով սահմանված արտա​հանման հավաստագիր տալու համար պետական տուրքը նախատեսված է նաև համապատասխան ծածկագրերի դասվող գունավոր մետաղի ջարդոնի արտահանման համար: Մինչդեռ, նախքան գունավոր մետաղի ջարդոնի արտահանման հավաստագիր տալու համար պետական տուրքի սահմանումը, նախ անհրաժեշտ է այդպիսի ապրանք​ների համար սահմանել ոչ սակագնային կարգավորման միջոց (համապատասխան հավաստագիր) նախատեսելու իրավակարգավորումը՝ «Եվրասիական տնտեսական միության մասին» 2014 թվականի մայիսի 29-ի պայմանագրի 7-րդ հավելվածով հաստատված՝ «Երրորդ երկրների առնչությամբ ոչ սակագնային կարգավորման միջոցների մասին» արձանագրությանը համապատասխան:

4. Առաջարկում ենք նաև Նախագծի 1-ին հոդվածի 2-րդ կետով սահմանված աղյուսակում «մաքսային ռեժիմներով» բառերը փոխարինել «մաքսային ընթացակար​գերով» բառերով:

5. Նախագծով առաջարկվող՝ պետական տուրքի դրույքաչափերի հետ կապված հայտնում ենք.

1) սև մետաղի թափոնների և ջարդոնի, սև մետաղից պատրաստված խողովակների և դրանց կցամասերի, սև մետաղական կոնստրուկցիաների յուրաքանչյուր տոննայի արտահանման համար գործող օրենսդրությամբ սահմանված պետական տուրքի դրույքաչափը բազային տուրքի 80-ապատիկի փոխարեն 200-ապատիկի չափով պետական տուրքի դրույքաչափ սահմանելու վերաբերյալ առարկություններ չկան,

2) գունավոր մետաղի թափոնների և ջարդոնի յուրաքանչյուր տոննայի արտահանման հավաստագիր տալու համար առաջարկվող դրույքաչափերը, մեր կարծիքով, անհամեմատ բարձր են, հաշվի առնելով նաև այն, որ ոլորտային քննարկումների արդյունքում ընդունելի է համարվել յուրաքանչյուր տոննայի համար առավելագույնը՝ բազային տուրքի 250-ապատիկի չափով պետական տուրքի դրույքաչափի սահմանումը:
	1. Չի ընդունվել:

2.Ընդունվել է:
3. .Ընդունվել է ի գիտություն:

4. Ընդունվել է:

5.1. Ընդունվել է ի գիտություն:

5.2.Ընդունվել է:


	1. Սույն նախագծում ներառված չեն վտանգավոր թափոններ, ուստի այն չի առնչվում ԵՏՀ կոլեգիայի 02.04.2015թ. N30 որոշման դրույթներին: Այն ընդամենը նախատեսում է  կատարել փոփոխություններ գործող օրենքում արդեն իսկ առկա ապրանքատեսակների համար և այդ ույքաչափերի փոփոխությունը չի կարող հակասել Եվրասիական տնտեսական հանձնաժողովի կոլեգիայի 02.04.2015թ N30 որոշման կարգի պահանջներին, քանի որ դրյքաճափերը սահմանվում են ազգային օրենսդրությամբ և չեն կանոնակարգվում ԵԱՏՄ անդամ պետությանների համար ընդանուր իրավական ակտերով:
2.Կատարվել է համապատասխան փոփոխություն: Հանվել է հավաստագիր ստանալու պահանջը:
4.Կատարվել է համապատասխան փոփոխություն:
5.1 Դրույքաչափը թողնվել է նույնը:
5.2. Դրույքաչափը թողնվել է նույնը:



	ՀՀ պետական եկամուտների կոմիտե (երկրորդ դիքորոշում)  

(01/3-4/78700-18

14.12.2018)      
	1.Ինչպես նախագծի սկզբնական, այնպես էլ լրամշակված տարբերակի 1-ին հոդվածի   2-րդ կետով նախատեսվում է ԱՏԳ ԱԱ համապատասխան ծածկագրերին դասվող գունավոր մետաղի թափոնների և ջարդոնի (բացառությամբ «ժամանակավոր ներմուծում» և «ժամանակավոր ներմուծում` վերամշակման համար» մաքսային ռեժիմներով ձևակերպված և հետագայում վերաարտահանվող վերոնշյալ ԱՏԳ ԱԱ ծածկագրերին դասվող ապրանքների) յուրաքանչյուր տոննայի արտահանման հավաստագիր տալու համար պետական տուրքի սահմանում: Այդ կապակցությամբ առաջարկվել էր նախագծի 1-ին հոդվածի 2-րդ կետը համապատասխանեցնել Եվրասիական տնտեսական հանձնաժողովի կոլեգիայի 02.04.2015թ. N30 որոշման N7 հավելվածով հաստատված կարգի պահանջներին:

Մասնավորապես, առաջարկվել էր նշյալ կետում նախատեսել համապատասխան գունավոր մետաղի թափոնների արտահանման լիցենզիա տալու համար պետական տուրքի սահմանում՝ «արտահանում» մաքսային ընթացակարգով ձևակերպելու դեպքում և համապատասխան թույլատվական փաստաթղթի տրամադրման համար պետական տուրքի սահմանում՝ նշյալ թափոնները «վերաարտահանում» մաքսային ընթացակարգերով արտահանելու դեպքում:

2.Մյուս կողմից, նախագծի 1-ին հոդվածի 2-րդ կետով սահմանված արտահանման հավաստագիր տալու համար պետական տուրքը նախատեսված է նաև համապատասխան ծածկագրերին դասվող գունավոր մետաղի ջարդոնի արտահանման համար: Մինչդեռ, նախքան գունավոր մետաղի ջարդոնի արտահանման հավաստագիր տալու համար պետական տուրքի սահմանումը, նախ անհրաժեշտ է այդպիսի ապրանքների համար սահմանել ոչ սակագնային կարգավորման միջոց (համապատասխան հավաստագիր) նախատեսելու իրավակարգավորումը՝ «Եվրասիական տնտեսական միության մասին» 2014 թվականի մայիսի 29-ի պայմանագրի 7-րդ հավելվածով հաստատված՝ «Երրորդ երկրների առնչությամբ ոչ սակագնային կարգավորման միջոցների մասին» արձանագրությանը համապատասխան:

2.Միաժամանակ, մեր կողմից առաջարկվել էր նաև նախագծի 1-ին հոդվածի 2-րդ կետում ԱՏԳ ԱԱ բոլոր ծածկագրերի համար նշել նաև դրանց համապատասխան նկարագրերը (անվանումները)՝ ապրանքների ձևակերպման ժամանակ վերջիններիս նույնականացումն առավել արդյունավետ կազմակերպելու նպատակով:

Մինչդեռ, մեր կողմից ներկայացված վերոնշյալ առաջարկները ընդունելի չէին համարվել՝ հիմնավորելով, որ նախագիծը նախատեսում է ընդամենը փոփոխություններ կատարել գործող օրենքում արդեն իսկ առկա ապրանքատեսակների համար, իսկ դրույքաչափերի փոփոխությունը, ըստ հիմնավորման, չի կարող հակասել Եվրասիական տնտեսական հանձնաժողովի կոլեգիայի 02.04.2015թ. N30 որոշման N7 հավելվածով հաստատված կարգի պահանջներին, քանի որ այն սահմանվում է ազգային օրենսդրությամբ և չի կանոնակարգվում ԵՏՄ անդամ պետությունների համար ընդհանուր իրավական ակտերով:

3.Հաշվի առնելով վերոգրյալը, և այն, որ նախագծով սահմանվում են ոչ միայն առանձին ապրանքատեսակների գծով պետական տուրքի դրույքաչափերի փոփոխություն, այլ նաև որոշակի կատեգորիայի ապրանքների համար արտահանման հավաստագրի տրամադրում, ինչպես նաև այնպիսի ապրանքատեսակի արտահանման համար (գունավոր մետաղի ջարդոն) թույլատվական փաստաթուղթ, որի համար ԵՏՄ միասնական մաքսային կարգավորումներով ոչ սակագնային կարգավորման միջոց սահմանված չէ, ՊԵԿ-ը պնդում է նախագծի վերաբերյալ 02.10.2018թ. N01/11-1/58813-18 գրությամբ ներկայացված իր դիրքորոշումը չընդունված կետերի մասով:

Միաժամանակ, լրամշակված նախագծում բացակայում է շաքարի և ցեմենտի յուրաքանչյուր տոննա ներմուծման իրավունք ձեռք բերելու համար պետական տուրքի, ինչպես նաև մեկ տոննայից ավելի ներմուծվող յուրաքանչյուր կիլոգրամի համար սահմանված լրացուցիչ պետական տուրքի համար նախատեսված դրույքաչափերը: Այս առումով վերամշակող արդյունաբերության զարգացումը խթանելու, մասնավորապես` սեփական արտադրությունները զարգացնելու համար առաջարկում ենք պահպանել ցեմենտի յուրաքանչյուր տոննա ներմուծելու և մեկ տոննայից ավելի ներմուծվող յուրաքանչյուր կիլոգրամի համար լրացուցիչ պետական տուրք վճարելու պահանջը, բազային տուրքի 25-ապատիկի չափով պետական տուրք սահմանելով ցեմենտի յուրաքանչյուր տոննա ներմուծելու համար:
	1.Ընդունվել է:
2.Ընդունվել է ի գիտություն:

3.Ընդունվել է:
	1.Նախագիծը լրամշակվել է: Հանվել է հավաստագրի ստացման պահանջը:
3. Ցեմենտին և շաքարավազին վերաբերող դրույթները հանվել են նախագծից:


	ՀՀ արդարադատության նախարարություն

(02/19.2/626994-18

06.11.2018)
	««Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքի նախագիծը համապատասխանում է Հայաստանի Հանրապետության օրենսդրության պահանջներին:


	Ընդունվել է ի գիտություն:


	


Ամփոփաթերթ

                      հանրային քննարկման ընթացքում ներկայացված դիտողությունների և առաջարկությունների
	

	h/h
	Առաջարկության հեղինակը, ստացման ամսաթիվը
	Առաջարկության բովանդակությունը
	Եզրակացություն
	Կատարված փոփոխությունը

	1
	Նենսի Գևորգիան 17.11.2018 15:56:14
	Նախաձեռնությունն ընդհանուր առմամբ ողջունելի է տեղական արտադրողների գործունեության խթանման տեսանկյունից: Սակայն կարծում եմ, որ հիմնավորումն անհրաժեշտ է լրամշակել որոշակի թվային տվյալներ նախատեսելու տեսանկյունից: Մասնավորապես, որքան նման մետաղներ են արտահանում մեկ տարվա ընթացքում, որքան է արտահանվող շուկաներում և մեր ներքին շուկաներում վերջիններիս արժեքը: Ասվածը մասնավորապես կարևորվում է այն տեսանկյունից, որ արդյոք նախագծով խոչընդոտներ չեն ստեղծվում արտահանողների համար՝ վերջիններիս համար փակելով առավել թանկ գնով իրացնելու և առավել մեծ շահույթ ապահովելու հնարավորությունը և արդյոք ներքին շուկայում առկա է նույն ծավալի պահանջարկ, թե մի քանի արտադրողներին աջակցելու համար զգալիորեն վատացնելու ենք արտահանողների պայմանները: Առաջարկում եմ նման հաշվարկներ և դիրքորոշում նախատեսել հիմնավորման մեջ:
	Ընդունվել է:

	Լրամշակվել է հիմնավորումը: Հիմնավորման մեջ նշվել են 2017 թվականին հիմնական կատարված արտահանումները, միևնույն ժամանակ տուրքերի դրուքաճափերի մեջ փոփոխություն չի կատարվել:


	
	
	
	
	


Ամփոփաթերթ 2

«Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության ՀՀ օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	ՀՀ գյուղատնտեսության նախարարություն

(ԳԳ/ԳՂ-1/2004-19

18.04.2019)
	Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրա​պե​տու​թյան օրենքի նախագծի վերաբերյալ առաջարկվում է նախագծի 1-ին հոդվածի 15.3 տողի գործողությունների համար գանձվող պետական տուրքի դրույքաչափի նշման համար նախատեսված սյունակում լրացնել սահմանվող պետական տուրքի դրույքաչափը։
	Ընդունվել է ի գիտություն:
	15.3-րդ կետի դրուիքաչափերը նշված են նույն կետի ա), բ), գ), դ), ե), զ) ենթակետերում 

	ՀՀ էներգետիկայի և բնական պաշարների նախարարություն

(01ԳԲ/19.1ԲԳ/2408-19

16.04.2018)
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ տրանսպորտի, կապի և տեղեկատվական տեխնոլոգիաների նախարարություն

(01/16.1/4901-19
18.04.2019)
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ քաղաքաշինության կոմիտե

(01/14.1/1974-19
18.04.2019)
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն
	
	
	Սահմանված ժամկետին դիրքորոշում չի ներկայացրել:

	ՀՀ պետական եկամուտների կոմիտե    

(/3-2/13160-2019

18.04.2019)      
	Վերոնշյալ նախագծին զուգահեռ շրջանառվում է նաև «Պետական տուրքի մասին» Հայաստանի Հանրապետության օրենքում լրացում կատարելու մասին» ՀՀ օրենքի նախագիծը, ուստի առաջարկում ենք նշված երկու նախագծերը խմբավորել մեկ նախագծում՝ միաժամանակ նախատեսելով հետևյալը:

1. Նախագծով «Պետական տուրքի մասին» ՀՀ օրենքի (այսուհետ՝ Օրենք) 20-րդ հոդվածի 15.2-րդ և 15.3-րդ կետերում առաջարկվող խմբագրության մեջ նախատեսված է, որ նշված կետերով նախատեսված՝ պետական տուրքի վճարման պարտավորությունը, ի թիվս այլ դեպքերի, չի տարածվում ՀՀ կառավարության որոշմամբ սահմանված կարգով և ընթացակարգերով Եվրասիական տնտեսական միության (այսուհետ՝ Միություն) անդամ երկրներ վերամշակման նպատակով տեղափոխվող և հետագայում Հայաստանի Հանրապետություն ներմուծվող ապրանքների վրա: Նշենք, որ «Եվրասիական տնտեսական միության մասին» 2014 թվականի մայիսի 29-ի պայմանագրի (այսուհետ՝ Պայմանագիր) 25-րդ հոդվածի 1-ին կետի 5-րդ ենթակետի համաձայն՝ անդամ պետությունների Մաքսային միության շրջանակներում իրականացվում է ապրանքների ազատ տեղափոխում անդամ պետությունների տարածքներով՝ առանց մաքսային հայտարարագրման ու պետական հսկողության (տրանսպորտային, սանիտարական, անասնաբուժասանիտարական, կարանտինային բուսասանիտարական) կիրառման՝ բացառությամբ Պայմանագրով նախատեսված դեպքերի։ Նշենք, որ Եվրասիական տնտեսական միության մաքսային օրենսգրքի (այսուհետ՝ Օրենսգիրք) 142-րդ հոդվածի 3-րդ կետի համաձայն՝ «Մաքսային տարանցում» մաքսային ընթացակարգը, ի թիվս այլ դեպքերի, կիրառվում է մաքսային մարմինների միջև՝ Միության անդամներ չհանդիսացող պետությունների տարածքներով և (կամ) ծովով ապրանքներ տեղափոխելիս: Միաժամանակ, «Հայաստանի Հանրապետության՝ «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի 5-րդ հավելվածի համաձայն՝ «Մաքսային տարանցում» մաքսային ընթացակարգը չի կիրառվում Հայաստանի Հանրապետության և Միության անդամ պետությունների միջև խողովակաշարային տրանսպորտով, էլեկտրահաղորդման գծերով կամ օդային ուղիներով տեղափոխվող ապրանքների նկատմամբ: Մյուս կողմից, Օրենսգրքի 43-րդ գլխով ներկայացված են Միության անդամներ չհանդիսացող պետությունների տարածքներով և (կամ) ծովով Միության մաքսային տարածքի մի մասից Միության մաքսային տարածքի մեկ այլ մաս փոխադրվող ապրանքների՝ Միության մաքսային սահմանով տեղափոխման կարգի և պայմանների առանձնահատկությունները, իսկ Օրենսգրքի 108-րդ հոդվածում՝ մաքսային հայտարարագրում ներկայացված տեղեկությունները հաստատող փաստաթղթերը: Նշենք, որ Միության անդամ պետությունների միջև ապրանքների տեղափոխման հետ կապված բոլոր հարաբերությունները ըստ էության կարգավորված են Միության օրենսդրության շրջանակներում, և Միության անդամ պետությանը այդպիսի տեղափոխման կարգին առնչվող լրացուցիչ իրավակարգավորումներ սահմանելու իրավասություն տրված չէ, ուստի առաջարկում ենք հստակեցնել՝ Նախագծում ինչ կարգի ու ընթացակարգերի մասին է խոսքը:
2. Սև մետաղների մետաղամշակման, շինարարական, մոնտաժման, ապամոնտաժման և այլ աշխատանքների ժամանակ առաջացած սև մետաղի ջարդոնի հետագա արտահանման համար պետական տուրքի վճարումից ազատման հնարավորություն նախատեսելը շահագրգիռ գերատեսչությունների կողմից ընդունելի համարելու դեպքում ՀՀ պետական եկամուտների կոմիտեն նպատակահարմար կարող է համարել պայմանով, որ նշված ապրանքները ՀՀ-ից արտահանվելու դեպքում մաքսային մարմին ներկայացվի ՀՀ տնտեսական զարգացման և ներդրումների նախարարության եզրակացությունը այն մասին, որ դրանք համարվում են ՀՀ ներմուծված սև մետաղների վերամշակումից ստացված մետաղական ջարդոններ:
3. Միաժամանակ, առաջարկում ենք Նախագծով Օրենքի 15.2-րդ կետով նախատեսվող խմբագրության մեջ ԱՏԳ ԱԱ 7204 ապրանքային դիրքին վերաբերող բացառությունները ներկայացնել ԱՏԳ ԱԱ 7204 41 9100, 7204 49 3000 և 7204 49 9000 տասանիշ ծածկագրերի միջոցով՝ հաշվի առնելով այն, որ նշված արտոնության կիրառությունը առավել մանրամասնեցված ծածկագրերի նկատմամբ մաքսային հսկողության տեսանկյունից առավել վերահսկելի է:
	1.Ընդունվել է:

2.Ընդունվել է:

3.Ընդունվել է:


	1. Կատարվել է փոփոխություն:

2.Նշված եզրակացությունը տրվում է Հայաստանի առևտրաարդյունաբերական պալատի կողմից:

3. Նշված բացառությունները հանվել են:

	ՀՀ արդարադատության նախարարություն

(01/14/8270-19
18.04.2019)
	Նախագծի 1-ին հոդվածի համաձայն՝ նախատեսվում է «Պետական տուրքի մասին» Հայաստանի Հանրապետության օրենքի 20-րդ հոդվածի 15.2-րդ և 15.3-րդ կետերը շարադրել նոր խմբագրությամբ, մասնավորապես՝ առաջարկվում է բարձրացնել համապատասխան ծածկագրերի դասվող սև մետաղի թափոնների և ջարդոնի, սև մետաղից պատրաստված խողովակների և դրանց կցամասերի, սև մետաղական կոնստրուկցիաների արտահանման, ինչպես նաև գունավոր մետաղի թափոնների և ջարդոնի և սպառված առաջնային մարտկոցների և սպառված էլեկտրական կուտակիչների արտահանման պետական տուրքի դրույքաչափերը՝ սահմանելով գործող 80-ապատիկի փոխարեն 200-ապատիկի չափով պետական տուրքի դրույքաչափ և այլն: Այդ առումով նախագծի 2-րդ հոդվածով նախատեսված օրենքի ուժի մեջ մտնելու ժամկետն անհրաժեշտ է խմբագրել և համապատասխանեցնել ՀՀ հարկային օրենսգրքի 2-րդ հոդվածի 5-րդ մասի պահանջներին, որոնց համաձայն՝ նոր տեսակի հարկի կամ վճարի սահմանում, հարկի կամ վճարի դրույքաչափի բարձրացում նախատեսող Հայաստանի Հանրապետության օրենքները կամ Հայաստանի Հանրապետության օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:

	Ընդունվել է ի գիտություն:


	



